
Կոտայքի մարզի Աբովյան համայնքը ստացել է Գերմանիայի միջազգային համագործակցության ընկերությունը (ԳՄՀԸ) նախաձեռնած Տեղական զարգացման հիմնադրամի շրջանակներում դրամաշնորհային մրցույթին մասնակցության հրավեր (մուտք՝ 2025 թվականի փետրվարի 13-ի N Պ-326) ։
     Ծրագրի նպատակն է նպաստել համայնքներում սոցիալ-տնտեսական զարգացմանը, բնակչության կարողությունների և հմտությունների բարձրացմանը, համագործակցության խթանմանը։ 
Աբովյան համայնքը կարող է դիմել ֆինանսավորման 3 հիմնական ուղություններով՝
1. Համայնքային ծառայություններ
2. Տեղական տնտեսական զարգացում
3. Կանանց հզորացում և ներառականություն
Ծրագրի շրջանակներում իրականացվելիք գործողությունները միտված են լինելու ծառայությունների որակի ու մատչելիության բարձրացմանը, տեղական տնտեսական զարգացման խթանմանը և համայնքի կանանց հզորացմանը։
 Գերմանիայի միջազգային համագործակցության ընկերության (ԳՄՀԸ) նախաձեռնած դրամաշնորհային մրցույթին մասնակցելու համար Աբովյան համայնքը կկազմի ծրագրային հայտ(եր)։
Համայնքի ընտրության դեպքում համայնքը պետք է ապահովի յուրաքանչյուր ընտրված նախագծի ընդհանուր արժեքի առնվազն 20%-ի չափով համաֆինանսավորում։

